
				এই পাতাটির মুদ্রণ সংশোধন করা প্রয়োজন। 
মোহন :
করমর্দন করিলেন এবং অন্যান্য ব্যক্তিগণের দিকে একবার বক্রদ্ধৃষ্টিতে চাহিয়া কহিলেন, “আপনার সঙ্গে গোপনে আলাপ করতে চাই।”
নীলরতনবাবু কহিলেন, “আসুন, আমার শয়ন-কক্ষে যাই।” আশুতোষবাবুর দিকে চাহিয়া কহিলেন, আপনারা ড্রইংরুমে অপেক্ষা করুন।”
মিঃ স্যানিয়েলকে লইয়া মিঃ সরকার তাহার শয়ন-কক্ষে উপস্থিত হইলেন। যে কক্ষে তাহার সমস্ত প্রয়োজনীয় দলিল, অর্থ-সম্পদ কয়েকটি লৌহ সিন্দুকে আবদ্ধ ছিল, যে কক্ষে তিনি কাহাকেও প্রবেশ করিবার অনুমতি দিতেন না, সেই কক্ষে এই সম্মানিত অতিথিটিকে লইতে বিন্দুমাত্রও দ্বিধা বোধ করিলেন না। যে ব্যক্তি র্তাহার প্রাণ-রক্ষা করিতে আসিয়াছেন, যে ব্যক্তি র্তাহার পরম-পাওয়া সফল করিতে কলিকাতা হইতে ছুটিয়া আসিতেছেন, তাহাকে এই কক্ষে আবাহন করিবার সুযোগ পাইয়া আপনাকে তিনি ভাগ্যবান ভাবিলেন।
একটি মূল্যবান কোঁচে মিঃ স্যানিয়েলকে উপবেশন করাইয়া তিনি কক্ষের দ্বার ভিতর হইতে অর্গল-বন্ধ করিয়া দিলেন ও এই বিখ্যাত ব্যক্তিটির সম্মুখে বসিয়া এতদিন পরে নিজেকে সুরক্ষিত ভাবিলেন। -
মিঃ স্যানিয়েল একবার কক্ষের চারিদিকে চক্ষু বুলাইয়া কহিলেন, “অত্যন্ত ভয় পেয়েছেন, Fil?” -
নীলরতনবাবু পূর্ণ-দৃষ্টিতে প্রশ্ন-কর্তার মুখের দিকে চাহিয়া কহিলেন, “আপনার কাছে মিথ্যা-দত্তের কোন প্রয়োজন নেই। হা, আমি ভয় পেয়েছি। বিশেষভাবে যেদিন বোমার ব্যাপার সংঘটিত হল, সেইদিন থেকে আমার মনে মৃত্যু-ভয় চেপে বসেছে। কিন্তু........” “বলুন।” মিঃ স্যানিয়েল কহিলেন। - “কিন্তু আমি ভেবে দেখলুম, এই বয়সে আমার মন যেরূপ প্রবলভবে ঐ তরুণীটির ওপর আকৃষ্ট হয়েছে, তা থেকে আমার যখন পরিত্রাণ নেই অর্থাৎ আমি যখন কিছুতেই এই প্রলোভন সম্বরণ করতে পারবো না, তখন একদিন তো মরতেই হবে, নয় দুদিন আগে আর পিছে।”
মিঃ স্যানিয়েল এক মুহুর্ত চিন্তা করিলেন, কহিলেন, “অবশ্য আপনি মনে কিছু করবেন না। আমি একটা বিষয়ে আলোক চাই। আচ্ছা আপনার এ বয়সে এমন ইচ্ছে উদয় হ’ল কেন? আমি আরও একটু পরিষ্কার কোরে বলতে চাই। আপনার সমস্ত শরীর শ্লথ হয়ে পড়েছে, রক্তের তাপ শীতল হয়ে গেছে যে বয়সে যে-অবস্থায় মনে যেসব বস্তুকে ঘৃণা করবার ইচ্ছাই স্বাভাবিক হয়ে দেখা দেয়, তেমন সময়ে এইবিপরীত ইচ্ছার হেতুটি কি বলতে পারেন, মিঃ সরকার ?” *...
জমিদার নীলরতন সরকারকে যে এরূপ প্রশ্নের সম্মুখীন হইতে হইবে তিনি কল্পনাও করেন নাই। পুলিসের কর্তব্য র্তাহাকে গভর্নমেন্টের শক্তি দিয়া সাহায্য করা, কিন্তু পুলিস যে এমন এক অস্বাচ্ছন্দ্যকর প্রশ্ন করিয়া বসিবে তাহার জন্য তিনি প্রস্তুত ছিলেন না। কিছু সময় নীরবে থাকিয়া তিনি কহিলেন, “আমি মনস্তত্ব সম্বন্ধে একেবারে অজ্ঞ, মিঃ স্যানিয়েল। সুতরাং এই প্রশ্নের এই দিক থেকে আলোচনা না করলেই আমি সুখী হবো! মানুষ বিবাহ করে ধর্ম-কর্ম, সংসার, ইহকাল, পরকালের কাজে একজন সহকারী পাবার জন্য। আমার মনে হয়, বিবাহের এইটাই মুখ্য দিক আর সব গৌণ।”
মোহন (১ম)-৪

